
YELELA 
 
1. 
 

Umfundi kufanele afunde ikhaseli ngokukhulu ukuyelela ngaphambi kobana 
aphendule imibuzo.                                              

  

 
2. Ungalingi ukufunda iphepha lemibuzo loke.  Qala ikhasi lokumumethweko 

elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo 
bese ukhetha leyo ofisa ukuyiphendula.                                                              

  
 

 
3. Iphepheli lineengaba EZINTATHU: 

 
ISIGABA  A:  Inovela                        (35) 
ISIGABA  B:  Iindaba ezifitjhani        (35) 
ISIGABA  C:  Iinkondlo                          (35) 

  

 
4. Landela imiyalo onikelwe yona ekuthomeni kwaleso naleso sigaba 

ngokuyelela okukhulu.                                                  
  

 
5. Phendula IMIBUZO EMIBILI seyiyoke, MUNYE umbuzo KUNOFANA ngiziphi 

iingaba EZIMBILI. Sebenzisa irherho lokuhlola ukukusiza.  
  

 
 
6. Tlola iinomboro zeempendulo njengombana zinjalo ephepheni lemibuzo.             
 
7. Thoma isigaba esinye nesinye ekhasini ELITJHA.   
 
8. Isikhathi esiphakanyisiweko sokuphendula iingaba: Qeda okungenani imizuzu 

ema-60 kesinye nesinye isigaba.  

Ikhasi lethebula yokumumethweko: 
 
Ikhaseli lizokusiza ukobana ukhethe imibuzo ofisa ukuphendula ngayo ngaphandle 
kokufunda iphepha loke lemibuzo.  

  

 
ISIGABA A:  INOVELA 
 
Phendula NOFANA ngiwuphi umbuzo OWODWA. 

INIMBORO YOMBUZO  UMBUZO IMITLOMELO 
1 (Inovela 1 isihloko) Umbuzo omude  35 

NOFANA 
2 (Inovela  1 isihloko) Umbuzo onemibuzo 

emifitjhani  
35 

NOFANA 
 
ISIGABA B:  IINDABA EZIFITJHANI 
 
Phendula NOFANA NGIWUPHI umbuzo OWODWA. 
3 (Indaba efitjhani 1 isihloko) Umbuzo omude  35 

NOFANA  
4 (Indaba efitjhani 2 iinhloko)  Umbuzo onemibuzo 

emifitjhani  
35 

NOFANA 
 
ISIGABA C:  IINKONDLO 
 
Phendula NOFANA ngiyiphi imibuzo EMIBILI. 
5 (Ikondlo 1 isihloko ) Umbuzo onemibuzo 

emifitjhani   
17½  

NOFANA  
6  (Ikondlo 2 iinhloko ) Umbuzo onemibuzo 

emifitjhani  
17½ 

NOFANA 
7 (Ikondlo 3 iinhloko) Umbuzo onemibuzo 

emifitjhani  
17½ 

NOFANA 
8 (Ikondlo 4 iinhloko) Umbuzo onemibuzo 

emifitjhani  
17½ 

 

  

 
 
 

 
 
 
 
 
 
 
 
 



IsiNdebele Ilimi Lokuthoma Lokungezelela (FAL)/P2 4   DoE/Novemba 2009 
 NSC 

Ilungelo lokukhuphela lifunjethwe   Phendla 

 
 
ISIGABA A:  INOVELA 
 
Phendula umbuzo OWODWA kwaphela kilesisigaba (UMBUZO 1 NOFANA 
UMBUZO 2). 

  

 
UMBUZO 1  
 
UBONAKELE – M Skhosana 

  

 
1.1 Fundisisa isiqetjhana esilandelako bese uphendula imibuzo.   
 
 ''Namhlanjesi nami ngiyazibonela bonyana lokhu okungehlelako ngepilo yami, 

kwenziwa kutlhoga abazali. Anginabo abazali. Anginabo!'' ukhuluma yedwana 
uBafunani, uhlezi phezu kombhede. ''Nangabe benginobaba ngabe akukho 
koke lokhu engizibona ngingikho khona nje.'' 
UThokozani naye ujanyelwe yihloko. Akazi bonyana uzayibikela bani indaba 
emdlulako le. Uhlezi ngelawini lakhe, uyacabanga. 
''Umntazana wakwaMahlangu lo uyadlala, nangabe ukhumbula bona mina 
ngizakuphuma esikolweni ngiyokusebenzela yena nomntwana amkhulelweko 
lo. Bengingakazimiseli ngokufunda kodwana ngendlela le ubaba nomma 
abangikghale ngayo, ngiyabona bonyana kufanele ngifunde ngingadlali 
ngomgadango wami wakusasa. Ubaba zange ayithande nakancani indaba le 
yokobana ngingaphumeleli emfundweni zami kilomnyaka ogadungileko. 
Khabe ngilindele bonyana uzangidula abe angiqothe nalapha kwethu 
kodwana zange enze njalo, wangibiza, wabiza nomma. Sahlala phasi 
wangibonisa ngengozi engahle ingehlele. Nami kwangikhanyela, ngayibona 
ingozi. Nje-ke isikhathi sokudlala angisenaso. Nami ngifuna bonyana ngelinye 
ilanga ngizibone sengimumuntu oqakatheke njengabazali bami.''  

  

 
 1.1.1 Ngubani isokana lakaBafunani, begodu lingelakwabani isibongo? (2) 
 
 1.1.2 Kuliqiniso bona uBafunani akanabo abazali? Sekela okutjhoko. (2) 
 
 1.1.3 Kukwenzani ukujanyelwa yihloko? (2) 
 
 1.1.4 Hlathulula ngomraro otholakala esiqetjhini esingehla. 

Ipendulwakho ayingadluli imida EMITHATHU. 
 
(3) 

 
 1.1.5 UThokozani ubesithanda tle isikolo. Uyavuma namtjhana 

uyalandula? Sekela ngamaphuzu AMABILI. 
 
(3) 

 
 1.1.6 Uyise kaThokozani ungubaba onjani? Veza amaphuzu abe 

MATHATHU. 
 
(3) 

 
 1.1.7 Hlathulula bonyana kuyinto ehle namtjhana embi ukuzithwala 

kwabentwana abasafunda isikolo? Veza ngemida EMINE 
kwaphela. 

 
 
(4) 

 
 1.1.8 Ubelethwa ngunabani uBafunani? (1) 
 
 1.1.9 Vane ingenjani indaba ekudlulako na? (2) 

 1.1.10 Veza umbonwakho mayelana nokulahlekisa abanye abantu 

ekwenzeni izinto ezihle ekubeni wena wenza ezihle kwaphela. 
Madanisa ipendulwakho nokufunde esiqetjhaneni esingehla. 

 
 
(4) 

 
 1.1.11 Phendula ngo-IYE nofana ngo-AWA emitjhweni elandelako.  
 
  (a) Umma kaBafunani unefundiso ehle khulu ekukhuliseni 

abantwana. 
 
(1) 

 
  (b) Ekhabo lakaThokozani abawazi umnyango wekerege. 

 
(1) 

  (c) UThokozani uthe azakona umntazana nje, umntazana 
umlandelele kwabo. 

 
(1) 

 
 1.1.12 Uyini umgadango wakusasa uThokozani akhuluma ngawo 

esiqetjhaneni esingehla? 
 
(2) 

 
1.2 Fundisisa isiqetjhana esilandelako bese uphendula imibuzo.   
 
 ERhawudeni, kulapha sifumana khona unina kaBonakele. Wathi nakasuka 

eSiyabuswa kwakhe, wadojwa mfazi weNdiya. Umfazi weNdiya lo wafumana 
uNaMndebele asagelagela nenarha yangeSiyabuswa, ilanga seliyozilahla 
kunina. UNaMndebele wamtjela koke okwakumtshwenya. Umfazi weNdiya 
khabe eze la eSiyabuswa ukuzokuthengisa izambatho. Kwaba kukhamba 
kwakhe-ke uNaMndebele unina kaBonakele njengobana sesimfumana lapha 
eGoli nje. 

  

 
 1.2.1 UNaMndebele ugelagela eSiyabuswa nje bekwenzenjani? (2) 
 
 1.2.2 Kutjho ukuthini ukuthi ilanga besele liyozilahla kunina? (2) 

[35] 
 

NOFANA 
 
UMBUZO 2 
 
UBONAKELE – M Skhosana 

  

 
2.1 Tsenga isakhiwo senovela le ngaphasi kweenhlokwana  ezilandelako.   
 
 2.1.1 

 
2.1.2 

Isingeniso senovela. 
 
Isiphetho senovela. 

(6) 
 
(6) 

 
2.2 Ukungabonisi abantwana ithando njengomzali, kufaka abantwana emrarweni 

ebazokuhlala nawo okungunaphakade. Uthini ngalombono? Sekela 
ipendulwakho ngokuqalisa enovelini, 'UBONAKELE'. 

 
 
 

 
 
(10) 

 
2.3 Hlathulula ngesizinda senovela le ngaphasi kwesihlokwana sobujamo 

behlalo/bepilo yabantu. 
  

(8) 

2.4 Hlathulula ngokuvezwa komlingisi onguyise kaThokozani.  (5) 

[35] 
 

                                                                         IMITLOMELO YESIGABA  A:  35 
 
 
ISIGABA B:  IINDABA EZIFITJHANI 
 
Phendula umbuzo OWODWA kilesisigaba (UMBUZO 3 NOFANA UMBUZO 4).   
 
UMBUZO 3 
 
IMALI YABANTABAMI – DM Jiyane nabanye 

  

 
Funda isiqetjhana esilandelako bese uphendula imibuzo.  
 
Bathi bangaqeda ukubonisana laba ababili bagcine ngokuvumelana ngelokuthi 
akudlulwe khona maqangi babone bona udliwa yini uBhuda. Nangambala bamfumana 
ararekile uBhuda ngokusahlelwa bayeni abathi balethe ubuncani obumanqophana 
noDzubhana umntazana wakwakhe omkhulu. Emva kokubalathisela laba ababili 
bamphendula ngokuthi. ''Siyasizwa isililo sakho ndoda begodu indoda ayizigudi, 
iinkomo nazo azibuyiselwa emva ngesikhethu. Nathi usibona sinje sisendleleni eya 
kwaMabhena sikhambisa iphasela esele inamalangana''. ''Ningatshwenyeki ngalokho 
Nghodela nendodana, sizakuthi singaqeda nginiphekelele ngevenyana msinyana. 
Kulungile?''  
''Kulungile Njakazana nawusiphekelelako.'' KukwaBhuda lapha bariyada khona, 
kunjalo nje ekhaya akwaziwa bona baphambukele. 
UMabhena ngale ukwate uzele ipotjwana, nendlela akayizwa. Wafika aphefumulela 
phezulu kwaNghodela. Wathokoza wangahlala phasi. Ufumana umfazi athanyela 
ngerhodlweni. 
''Iphi indodakwakho? Ngifuna imalami begodu angikhambi ningakayibeki lapha 
kungamane kuphume isidumbu.'' 
UmkaNghodela wangaphika naye, walinga ukuyana naye amlathisela koke. 

  

 
3.1 Bobani ababili ekukhulunywa ngabo esiqetjhini esingehla? Tlola amabizwabo.  (2) 
 
3.2 Eqinisweni khuyini okudla uBhuda kilesisiqephu?  (2) 
 
3.3 Kukwenzani ukulathisela umuntu?        (2) 
 
3.4 Laba ababili baphume ekhaya bathi bayaphi begodu bayokwenzani? 

 
 (2) 

3.5 Ngebakwabani abantu bakwaNjakazana?       (1) 
 
3.6 UMabhena uphefumulela phezulu nje kwenzenjani? Nikela iinzathu zibe 

ZIMBILI. 
  

(4) 
 
3.7 Kukwenzani ukuzala ipotjwana?         (2) 
 
3.8 Uhlobana bunjani uBhuda noDzubhana?       (1) 

3.9 
 

Ngokubona kwakho ingabe uMabhena unaso isizathu sokukhuluma 
ngokobana akakhambi kwaNghodela bangakamuphi imalakhe emva 
kokulathiselwa ngumkaNghodela? Nikela iinzathu zibe ZIMBILI. 

  
 
(4) 

         
3.10 Ngewakwabani isibongo umkaMabhena?                        (1) 
 
3.11 Hlathulula iinzathu EZIMBILI  ezenza  uNaDima angafuni bona uMabhena 

akhambe yedwa nakasiya kwaNghodela.      
  

(4) 
 
3.12 UNghodela waboleka malini kuMabhena?                               (1) 
 
3.13 UNghodela wayeyibolekela ukwenzani imali kuMabhena?      (2) 
 
3.14 UMabhena uvezwe njengomuntu/njengomlingisi onjani?   (5) 
 
3.15 Tlola amabizo wabantwana bakaMabhena                    

      
 (2) 

[35] 
                                        

NOFANA 
 
UMBUZO 4 
 
UZANGENZANI – DM Jiyane nabanye 

  

 
Funda isiqetjhana esilandelako bese uphendula imibuzo.     
 
''Baba ngibawa ukuya ekhaya, sengibahlulukele khulu kwamambala.'' 
''Ubawa ukuya ekhenu mfazi?'' 
''Iye baba.'' 
''Ubahlulukele njani msinya kangaka? Angikuzwa kuhle. Ingani abodadwenu bebalapha 
ngoSondarha? Unyoko yena ngimphekelele ngeveke ephelileko. Yintobani 
engakangaka oyithutha ekhenu?'' 
Azenze umuntu ozithobileko uNomoya. 
''Awa baba, abeyikho into engiyithutha ekhaya.'' 
''Nayingekho into oyithuthako, ulunywa yini kangaka?'' Kghani awuzange wamunya 
waqeda ebuntwaneni bakho?'' UTjhejeni selaziwa afuthumela kwamabala. 
''Kazi umuntu engimhlulukele khulu liqhegu, ngabona nalo selibalabala khulu ngami, 
neendlebe zami zihlohlona kaziqedi.'' 

  

 
4.1 Umtloli wendaba uba nendlela aveza ngayo abalingisi bakhe. Hlathulula 

bonyana abalingisi abalandelako bavezwe bunjani: 
  

 
 4.1.1 

 
4.1.2 
 
4.1.3 

UNomoya  
 
Unina kaNomoya 
 
Uyise kaNomoya 

(5) 
 
(5) 
 
(5) 

 
4.2 Ngokubona kwakho umtloli usifundisa siphi isifundo ngalendatjana? Sekela.  (4) 

4.3 Hlathulula ngesizinda ngaphasi kwesihlokwana esithi, ''Ipilo nehlalo''.  (6) 
 
4.4 Ngubani umlingisi oyikutani kilendatjana? Sekela bona utjho ngani.  (5) 
 
4.5 Ingabe indatjana le ilandela kuhle isakhiwo sendatjana? Hlathulula lokhu 

ngokuqalisa esingenisweni. 
  

(5) 
[35] 

 
                                                             IMITLOMELO YESIGABA B:  35 
 
ISIGABA C:  IINKONDLO 
 
Lesisigaba sinemibuzo emine (5.1 – 5.4). 

  

 
Phendula imibuzo EMIBILI kwaphela. 
 
UMBUZO 5 

  

 
5.1 Fundisisa ikondlo elandelako bese uphendula imibuzo.   
 
 
 
 
 
 
 
5 
 
 
 
 
 
10 
 
 
 

Umona – MS Ntuli  
 
Nguhliziyokul'umafela-ngendeni, 
Sihlub'abany'iimpiko 
Angazenzeli yena. 
Ngumarhudul'amehlw'abomvu; 
Wamalangab'atjhisa kutjhisa, 
Abe makhaza kumakhaza. 
Ngunyawo liphapha phezulu, 
Nguhloko sithaya phasi. 
 
Nguhliziyo silal'emini, sivuk'ebusuku; 
Sirhulurhulu sirhuluphel'umnyama, 
Uphetjhulwa mmoya, 
Urhurhulwa mamanzi; 
Upheka kuphakululwa, uphakulula kuphekwa. 
Akwenzako kwaziwa nguye, umona.                                                   

 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 

 
 5.1.1 

 
 
5.1.2 
 
5.1.3 
 
5.1.4 
 
 
5.1.5 

Tlola phasi imitjho emibili esendimeni yokuthoma ekutholakala kiyo 
ivumelwano-thoma bese uyalithalela. 
 
Itjho ukuthini imbongi nayisithi, 'Nguhliziyokul' umafela-ngendeni'? 
 
Hlathulula ngemida emine umqondo wekondlo le. 
 
Ihlathula ini ikulumo yembongi nayisithi, 'upheka kuphakululwa, 
uphakulula kuphekwa'? 
 
Nikela isithombe-ngqondo esimumethwe mumuda olandelako:  
'Ngunyawo liphapha phezulu'. 

 
(2) 
 
(2) 
 
(4) 
 
 
(2) 
 
 
(2) 



IsiNdebele Ilimi Lokuthoma Lokungezelela (FAL)/P2 9   DoE/Novemba 2009 
 NSC 

Ilungelo lokukhuphela lifunjethwe   Phendla 

 
 
 5.1.6 

 
 
5.1.7 

Imbongi ikhuluma nokufa sengathi ikhuluma nomuntu. Sibizwani 
isithombe-ngqondo esinjalo? 
 
Imbongi itjengisa ukuthaba tle lokha nayikhuluma ngomona 
kilekondlo. Uyavuma namtjhana uyalandula? Phendula ngomuda 
OWODWA. 

 
(2) 
 
 
 
(3½) 
[17½] 

 
NOFANA 

 
5.2 Fundisisa ikondlo elandelako bese uphendula imibuzo.   
 

 
 
 
 
 
 
5 
 
 
 
 
 
10 
 
 
 
 
15 
 
 
 
 
 
20 
 
 
 
 
 
25 
 
 
 
 
 
30 
 
 
 
 
35 

Ithabo Likuphi? – JN Malobola  
 
Ithabo likuphi? 
Barhuwelela babhibhidlh'igwebu, 
Bath'iKos'ikhona: 
Baphephile babulungekile. 
Maye, ihliziyo lidwala, 
Manwabu welanga nobusuku, 
Badlal'umdlalo wokuphila 
Ukufa kubaqalile. 
 
Mina bengithi baqalile bayabona, 
Mina bengithi bayaya 
Kanti bayabuya, 
Babuya basithi bayaya, 
Emini baz'umakghokgho ikukufa, 
Latjhinga ngumlamuleli wezifo, 
Latjhinga, ikosi nguye. 
 
Pepe-pepe-pepe-pepe …! 
Pepeza makghokgho beze kuwe, 
Bathukule, barhaye ubafuthe, 
Basale batshetlha njengomlotha, 
Bakwaz'ukutjho bona iKos' ikhona. 
Batjho bayifulathele, 
IKosi kunguwe makghokgho; 
Mina ngidanile. 
Mina bengith'iKosi inabo 
 
Nabo batjho njalo banjengeengilozi, 
Kghani kunjalo? 
Batjho basikhohlisa bathi bayazi, 
Do, abakwaziko kungazi, 
Kungazi iKosi nomkhanyo wayo. 
 
Ngikhanuka isango laphetjheya 
Livuleke ngiyamele kibobamkhulu, 
Ngikhohlwe ngamakholwa anzinyana, 
Ukukhuza akusizi, 
Ukuratharatha lilize, 
Amakholwa ayakholwa. 

40 

Ithabo likuphi? 
Ngikhanuka ukulalela umlalelafuthi, 
Akusizi iinsizi ziyangidisela, 
Ipilo inzima sabusuku, ngidanile; 
Bayaphi abaleleko? 
Abungithathe ubuthongo ngilale.                                 

  

 
 5.2.1 

 
5.2.2 

Tlola ivumelwano-thoma etholakala endimeni yokuthoma. 
 
Tlola ivumelwano-phetha etholakala endimeni yesibili. 

(4) 
 
(2) 

 
 5.2.3 Ngubani umakghokgho? (1) 
 
 5.2.4 Bala okuthathu okwenziwa ngumakghokgho, ngokwekondlo le. (3) 
 
 5.2.5 Imbongi ithi idanile. Ingabe yini edanisa imbongi kangaka? (2) 
 
 5.2.6 Yini ebangela bona umakghokgho abe yikosi ebusuku? (2) 
 
 5.2.7 Tomula isifengqo esisendimeni yesithathu kilekondlo 

bewuhlathulule nokuthi kungani uthi ngileso sifengqo. 
 
(2) 

 
 5.2.8 Ingabe umoya okilekondlo ungonjani? Hlathulula ngomuda 

owodwa. 
 
(1½) 
[17½] 

 
NOFANA 

5.3  Fundisisa ikondlo elandelako bese uphendula imibuzo.   
 

 
 
 
 
 
 
5 
 
 
 
 
10 

Erholweni LakoNomtjharhelo – MS Ntuli  
 
Kwasabalala kwarhatjheka neenqwebu, 
Kwasala irubhi labezimu; 
UNzunza wazifihla ngeliba lendlala, 
UNdala wala ukubona, 
Walikhomba liphezu kwefokotho; 
Wabona i-Apholo II, 
Isehla njengekwekwezi ewako, 
Ingwe yamfunza, waveza ifihlo. 
Ingwe ebesele iphe uNzunza umhlana, 
Yatjhugulukela koNomtjharhelo, 
Yabutha amakhakhazelo 
Ingakayeleli bona azakutlhurha, 
Imirabho idzimelele kwaMhlanga 
Ndebele buthwa nesakho! 

  

 
5.3.1 Tsomula igama ekondlweni eliveza bona kwasala kunganamuntu.  (2) 

 
5.3.2 Yitjho bona amagama athalelweko emitjhweni elandelako 

amumethe bukondlo bani. 
  

 
  (a) 

 
 
(b) 

Yatjhugulukela  koNomtjherhelo, 
Yabutha amakhakhazelo

 
Walikhomba  liphezu kwefokotho 
Wabona i-Apholo 11 

 
(1) 
 
 
(1) 

 
 5.3.3 Imbongi ikhuluma ngani kilekondlo? Ipendulwakho ayibe mimida 

EMIHLANU. 
 
(5) 

 
 5.3.4 Kukwenzani ukulikhomba phezu kwefokotho? (2) 
 
 5.3.5 Ngenjani indawo elirholo? (2) 
 
 5.3.6 Tlola bona umutjho olandelako umumethe siphi isithombe-

ngqondo, uveze nesakhi sesithombe-ngqondweso. 
 
Isehla njengekwekwezi ewako. 

 
 
 
(3) 

 
 5.3.7 Itjho ukuthini imbongi ngemitjho elandelako? 

 
Ingakayeleli bona azakutlhurha, 
Imirabhu idzimelele kwaMhlanga, 
Ndebele buthwa nesakho. 

 
 
 
 
(1½) 
[17½] 

 
NOFANA 

5.4 Fundisisa ikondlo elandelako bese uphendula imibuzo.   
 

 
 
 
 
 
 
5 
 
 
 
 
 
10 
 
 
 
 
 
15 
 
 
 
 
 
20 
 
 
 
 
 
25 
 
 
 
 
30 
 
 
 
 
 
35 

Uyangena Umlobokazi – MS Ntuli  
 
Kwakwakwakwi …! 
Uyangen'umlobokazi, 
Unyanyatha njengenwabu; 
Ugeje ngezakanokutjho, 
Nango weenkom'ezimasongesonge, 
Zeempondw'ezilemele futhi. 
 
Madoda phumani neenkhande, 
Nizokuthambel'igugu lomuzi, 
Ikwekwez'ekhanya salanga: 
Ikwekwezi yomkhanyo wezungu lekosi. 
Hlaban'uMafunazoke 
Ikomo kababa yesiko, angene. 
 
Mfaz'eenyawo'ezimabatha 
Sukel'ukutunatuna njengonombhenyani, 
Uhlangel'ukuphuma kwelanga, 
Ulis'ukufuthwa yintuthu 
Inga'ngumaqubutjhwana 
Inga awunakhenomkhulu likhona. 
 
Bamangel'abathi bayayazi; 
Babasith'umend'awukho, 
Bathi akayikuwubona. 
Nang'umlobokazi'angena! 
Ungen'anyanyatha njengenwabu, 
Ungen'agubuzele njengogubudu 
 
Kwakwakwakwi …! 
Nomaphelaphelana yelusa 
Ilimu lakh'elimakghwakghwa, 
Libophe lingangeni nomlobokazi. 
Makhelwana khalim'ihliziywakho, 
Ulis'ukuhlolahlola ngombundwana. 
 
Uyangen'umlobokazi; 
Nosokana thanyela, 
Ungalis'iinzibi zibuthene 
Emva komnyango nga 
Zihlekis'abayeni zinganamazinyo. 
Uyangen'umma … 
Nosokana ningabang'ubudala                                                       

  

 
 5.4.1 Endimeni 1 – 4 dzubhula imitjho emithathu emumethe iimfengqo. (3) 
 
 5.4.2  Iimfengqo ezingehla zethula muphi umoya?  (2) 

Ilungelo lokukhuphela lifunjethwe  

 
 
 5.4.3  Endimeni yesi-4 imbongi ikhuluma ngabobani nayisithi ''bamangel' 

abathi bayazazi''?  Sekela ipendulwakho. 
  

(2½) 
 
 5.4.4 Dzubhula umutjho ositjelako bona umlobokazi bekakhamba 

kancani. 
  

(2) 
 
 5.4.5 Ingabe kutjho ukuthini bona ungene agubuzele njengogubudu? (2) 
 
 5.4.6  Imbongi kukhona eyelelisa ngakho unosokana, ingabe ngikuphi?  (4) 
 
 5.4.7 Kuba yini umakhelwana kumele akhalime ihlizwakhe? (2) 

[17½] 
 
 IMITLOMELO YESIGABA C:  35 
 
 INANE LOKE:  70 

